
  R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M 
Nr. 97 datë 26.08.2019
PËR 
MIRATIMIN E NISMËS PËR RISHIKIMIN E PLANIT TË PËRGJITHSHËM VENDOR TË BASHKISË TIRANË
Në mbështetje të nenit 113, pika 2, të Kushtetutës nenit 8, pika 2, nenit 9, pika 1, nënpika 1.1, shkronja “b”, nenit 23, pika 14, nenit 54, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, nenit 12, pika 2, shkronja “a”, të ligjit nr. 107/2014, “Për planifikimin dhe zhvillimin e territorit”, të ndryshuar, nenit 12, pika 4, shkronja “b”, nënndarja “ii” dhe nenit 62, të vendimit nr. 686, datë 22.11.2017 të Këshillit të Ministrave, “Për miratimin e rregullores së planifikimit të territorit”, të ndryshuar, pikës 5, të Shtojcën I, të udhëzimit nr. 1, datë 22.02.2019, të Drejtorit të Përgjithshëm të Agjencisë Kombëtare të Planifikimit të Territorit “Për hartimin, bashkërendimin, miratimin dhe kontrollin e procesit të rishikimit të dokumenteve të planeve të përgjithshme vendore me procedurë të thjeshtuar”, vendimit nr. 28547, datë 17.07.2019 të Kryetarit të Bashkisë “Për ndërmarrjen e nismës për rishikimin e Planit të Përgjithshëm Vendor (PPV) të Bashkisë Tiranë, me propozim të kryetarit të Bashkisë, 
KËSHILLI BASHKIAK
V E N D O S I:

1. Miratimin e nismës për rishikimin e Planit të Përgjithshëm Vendor të Bashkisë Tiranë, sipas dokumentacionit bashkëlidhur dhe pjesë përbërëse e këtij vendimi.
2. Ky vendim të botohet në Regjistrin Kombëtar të Planifikimit të Territorit, brenda afatit kohor të përcaktuar në legjislacionin në fuqi.

3. Ndryshimet e përcaktuara në pikën 1 të këtij vendimi, të reflektohen në Rregulloren e Planit të Përgjithshëm Vendor të Bashkisë Tiranë, të miratuar me vendimin nr. 1, datë 14.04.2017, të Këshillit Kombëtar të Territorit.

4. Ngarkohet Kryetari i Bashkisë dhe Drejtoria e Përgjithshme e Planifikimit dhe Zhvillimit të Territorit për ndjekjen e procedurave të mëtejshme ligjore pranë autoriteteve kombëtare të planifikimit. 

5. Ngarkohen Kryetari i Bashkisë, Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme e Punëve Publike dhe Drejtoria e Përgjithshme për Marrëdhëniet me Publikun dhe Jashtë për zbatimin e këtij vendimi.
6. Ky vendim hyn në fuqi sipas përcaktimeve të pikës 6, të nenit 55, të ligjit nr.139/2015, “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.

